
Skrivligur fyrispurningur  

eftir § 52a í Tingskipanini 
 

 

 

Spyrjari: Bjarni Hammer, løgtingsmaður 

 

Svarari: Kaj Leo Holm Johannesen, landsstýrismaður í heilsumálum 

 

Evni: Sjúkrahús og plásstrot 

 

 

Spurningar:   

 

1. Kann landsstýrismaðurin upplýsa, hvussu nógvir føroyingar hava verið 

noyddir at liggja á sjúkrahúsum í Føroyum seinasta árið, tí tað ikki er pláss 

ella arbeiðsorka á eldraheimum og sambýlum?  

 

2. Hvussu er býtið millum Suðuroyar Sjúkrahús, Klaksvíkar Sjúkrahús og 

Landssjúkrahúsið í hesum sambandi?  

 

 

Viðmerkingar: 

 

Tað er ein stór samfelagslig avbjóðing, at starvsfólkatrotið ger, at sengur standa tómar 

á m.a. eldraheimum. Hetta eru pláss, sum kundu verið brúkt til fólk, sum hava tørv á 

teimum. 

 

Tað er eisini ein stór samfelagslig avbjóðing, tá pláss ikki eru tøk til føroyingar, sum 

hava tørv á teimum á eldraheimum og sambýlum.   

 

Harumframt eiga sjúkrahúsini ikki at vera til at hýsa borgarum, sum hava tørv á 

varandi røkt og kunnu búgva aðrastaðni. Sjúkrahúsið er til sjúk fólk. Tað kann ikki 

sigast at vera virðiligt at búgva á einum sjúkrahúsi eftir, at viðgerðin er liðug.  

 

Tað er umráðandi at vita, hvussu nógvir føroyingar verða noyddir at verða verandi á 

sjúkrahúsi, tí pláss ikki er fyri teimum á eldraheimum og sambýlum.  

 

Tí verður hesin fyrispurningurin settur.  

 

 

 

Á Løgtingi, 25. mars 2022 

 

Bjarni Hammer  

 

 

 

 


